
 Iqtisodiyot jadal rivojlanib borayotgan bugungi kunda 

innovatsiyalar yangi iqtidorlarni jalb qilish va barqaror 

muvaffaqiyatga erishish hamda mavjud iste'dodlarni saqlab 

qolish uchun juda muhimdir. Ushbu maqolada kelib 

chiqishidan qat'iy nazar barcha yoshdagi iqtidorlarni 

innovatsiyalarga jalb qilish va uni rivojlantirish uchun amalga 

oshirilishi lozim bo’lgan fikrlar yoritilgan. 

O’zbekiston Respublikasi rivojlangan 

davlatlar qatoriga qo’shilishni maqsad 

qilgan bir davrda bu maqsadga faqatgina 

yuksak rivojlangan ilm-fan hamda 

innovatsion yondashuv orqali erishish 

mumkinligi hammaga ayon. Bu borada 

davlatimiz rahbari Sh.M.Mirziyoyevning 

olib borayotgan islohatlari tahsinga 

sazovordir. Bunga 2020-yil 29-dekabrda 

Prezidentimizning Oliy Majlis va xalqqa 

murojaatnomasida “Yoshlar va ilm-fanga 

qaratilgan islohotlar” dasturulamal bo’lsa-

da, yoshlarni ilm-fan va innovatsiyalarga 

qiziqtirishga alohida yondashuv kerak, deb 

o’ylayman. Chunki bugungi kunda 

aksariyat yoshlarning uquvsizligi natijasida 

ilmda band bo'lganlar sonining muqarrar 

ravishda qisqarishi kuzatilmoqda. Agar 

hozirgi vaqtda kadrlar qarish tendensiyasi 

davom etsa, unda 2030-yilga kelib, fan 

doktorlarining o'rtacha yoshi 70 yoshni 

tashkil etishi mumkin hamda fan va oliy 

ta'limda inson resurslarini yo'qotish xavfi 

tug'ilishi mumkin. [1]. 

Rivojlangan davlatlarda ilmiy kadrlarni 

tayyorlash zamonaviy iqtisodiyotning 

ikkita muhim ehtiyojlarini qondirishga 

yo’naltirilgan: 

- aholining yosh qatlamlari o'rtasida ilmiy 

savodxonlik rivojini ta'minlash; 

- maktabdan boshlab innovatsion 

mashg'ulotlarni olib borish. 

G’arb universitetlarida intellektual ish 

natijalarini iste'molchilarga targ'ib qilishga 

qodir bo'lgan ilmiy-tadqiqot va loyihalash 

faoliyati ko'nikmalariga ega bo'lgan yosh 

mutaxassislar tayyorlanadi. Bizda esa 

yoshlar (bilimli) faqat oliy ta’limga kirishni 

maqsad qilib oladi. O’qishga kirgach esa, 

bilim olishga qiziqishi so’nadi. Chunki o’z 

oldiga qo’ygan maqsadiga erishib bo’ldi.  

http://universalimpactfactor.com/wp-content/uploads/2022/02/EURASIAN_JOURNAL_OF_ACADEMIC_RESEARCH.jpg
http://sjifactor.com/passport.php?id=21990
file:///D:/Work/Innovative%20Academy/Innovative%20Academy%20journals/EJAR/Main%20documents%20-%20Asosiy%20fayllar/www.in-academy.uz
https://doi.org/10.5281/zenodo.6635732


EURASIAN JOURNAL OF ACADEMIC RESEARCH 
Innovative Academy Research Support Center 

UIF = 8.1 | SJIF = 5.685 www.in-academy.uz 

Volume 2 Issue 6, June 2022                       ISSN 2181-2020  Page 309 

Yuqoridagi fikrlardan kelib chiqib, men oliy 

ta’lim tizimida yoshlarni ilm-fan va 

innovatsiyalarga qiziqtirishning oddiy va 

noan’anaviy usulini taklif etmoqchiman. Bu 

usul 3 bosqichdan iborat: 

1.  OTM ning ilmiy ishlar va innovatsiyalar 

bo’limida talabalarning ilmiy g’oyalarini 

qabul qilish va g’oya mualliflarini 

rag’batlantirish. 

Bunda rag’batlantirish turlicha bo’lishi 

mumkin, masalan, har bir g’oyaga 50000 

so’m berish yoki telefon raqamiga pul 

o’tkazish va boshq. 

2.  Innovatsiya bo’limida ushbu go’yalarni 

saralab, eng sara go’ya mualliflarini alohida 

to’garaklarda ilm-fanga yo’naltirish. Ularga 

taklif etgan g’oyasini amalga oshirishga 

ko’maklashish. 

3.  To’garaklarda innovatsion g’oyalarni 

mukammallashtirib, Startup loyiha 

darajasiga yetkazish va turli tanlovlarda 

ishtirok etish. 

Endi bir tahlil qilib ko’raylik: Agar 

talabalardan 1 yilda 100 ta g’oya kelib 

tushsa, 5 mln so’m mablag’ sarflanadi. Endi 

100 ta ilmiy g’oyadan hech bo’lmaganda 1 

tasi Startup loyiha darajasiga yetkazilsa, 

davlatimiz tomonidan eng kami 500 mln 

so’m yutadi. Demak sarflangan mablag’ 100 

barobar bo’lib qaytadi. Bu esa talabalarga 

shunday kuchli motivatsiya beradiki, 

tasavvur qila olmaysiz. 

    Saralab olingan g’oyalarni darsdan 

tashqari vaqtda quyidagi usullardan birida 

olib borish mumkin: 

• ilmiy doiralar, seminarlar va tadqiqot 

laboratoriyalarida qatnashish; 

• mustaqil o'rganish uchun mavzular 

bo'yicha referatlar va xabarlarni 

tayyorlash; 

• ilmiy, ilmiy-amaliy konferensiyalar, 

musobaqalar va olimpiadalarda 

qatnashish; 

• tadqiqot natijalariga ko'ra nashrlarni 

tayyorlash. 

Talabalarning ilmiy ishlari o'quv 

jarayonining davomi va chuqurlashishi 

bo'lib, turli shakllarda amalga oshirilishi 

mumkin: 

• kafedralarning ilmiy seminarlari, 

• talabalar ilmiy to'garaklari, 

• talabalar dizayn byurolari, 

• talabalar laboratoriyalari, 

• kafedralar vazifalari bo'yicha tadqiqotlar, 

• davra suhbati, 

• individual shaklda. 

Bugungi kunda ilmiy, muhandislik-texnik, 

dizayn va dizayn muammolari majmuasini 

bitta, hatto eng iqtidorli inson yordamida, 

hatto bitta mavzu hajmida hal qilish 

mumkin emas. Shuning uchun talabani 

bo'lajak mutaxassisni jamoada ishlashga 

o'rgatish kerak. Olimlar, o'qituvchilar, 

talabalarning birgalikdagi tadqiqot ishlari 

qobiliyatlarni rivojlantirish, iste'dodlarni 

kashf etish va tadqiqotchining xarakteriga 

aylanishning amaliy, sinovdan o'tgan 

usulidir. Bunday ish natijasida o'zaro ijodiy 

boyitish yuzaga keladi. Ushbu jarayonda 

yetakchi rol o'qituvchilarga, ayniqsa, 

guruhlarning ilmiy rahbarlari va 

tyutorlariga tegishli. Ilmiy tadqiqotlarda 

ishtirok etish har bir talaba uchun ongli 

ehtiyoj bo'lib qolishiga erishish uchun 

harakat qilish kerak.  

